
	Cyflwyniad
Pwrpas y daflen hon yw rhoi syniadau i chi am ryseitiau syml a allai fod yn ddefnyddiol i chi ar gyfer chwarae archwiliadol. Mae hyn yn helpu i ddatblygu goddefgarwch cyffyrddol a swyddogaeth y dwylo.
Mae’n bwysig eich bod yn goruchwylio’ch plentyn. 
Defnyddio Blawd Corn ar gyfer Peintio Bys
Rhowch 2 gwpanaid o flawd corn mewn padell ac ychwanegwch ddŵr, gan ei droi nes ei fod fel glud. Coginiwch y cymysgedd hwn, gan ei droi'n gyson, nes ei fod fel gel clir. Oerwch y cymysgedd. 

(Dewisol: ychwanegwch liw neu gyflasynnau).
Defnyddio Blawd/Halen ar gyfer Peintio Bys
Cyfunwch 1 cwpanaid o flawd, 4 llwy de o halen a digon o ddŵr i wneud yr ansawdd rydych chi eisiau. Ychwanegwch liw bwyd neu baent. Cymysgwch yn dda. Cadwch y cymysgedd yn yr oergell. 

Toes Chwarae wedi’i Goginio
· 2 gwpanaid o flawd plaen INCLUDEPICTURE "https://cdn.pixabay.com/photo/2020/04/19/06/14/measure-spoon-5062022__340.png" \* MERGEFORMATINET 
· 2 gwpanaid o ddŵr
· 2 lwy de o bowdr tartar
· 1 cwpanaid o halen

2 lwy fwrdd o olew coginio
· 1 llwy bwdin o baent powdr neu rai diferion o liw bwyd

Coginiwch y cymysgedd mewn sosban dros wres                   canolig gan ei droi’n bahaus. Tynnwch o'r gwres pan ddaw'r cymysgedd i ffwrdd o ochrau'r sosban. Tylinwch ar fwrdd â blawd arno. Cadwch y cymysgedd mewn cynhwysydd aerglos. Mae’n cadw'n dda, yn enwedig yn yr oergell. Os yw'n ludiog, ychwanegwch flawd; os yw'n sychu, ychwanegwch ychydig o ddŵr.
Toes Chwarae syml
· 6os o halen
· 1lb o flawd plaen
· ¼ peint o ddŵr
· Cymysgwch y cynhwysion

Toes cryf
Defnyddiwch flawd cryf a dŵr i wneud toes ystwyth. Mae sbring yn y toes yma ac mae’n elastig, felly mae’n wahanol i'r toes plaen sy’n hawdd ei dorri'n ddarnau.  Mae'r toes yn dda ar gyfer ei ymestyn rhwng dau berson.  Pan fyddwch chi’n rhoi’ch bys ynddo, mae'n ymledu'n ôl, sy’n wahanol i'r toes chwarae arferol.

[image: image18.jpg]


[image: image19.png]


Glŵp

Cymysgwch flawd corn a dŵr.  Ychwanegwch liw fel rydych chi’n ei ddymuno.  Bydd y cymysgedd yn gadarn pan gaiff ei wasgu ac yn slwtsh pan gaiff ei adael.  

Sleim
· 1 cwpanaid o ewin sebon
· 2 litr o ddŵr twym 

· Lliw bwyd yn ddewisol
Toddwch yr ewin sebon mewn dŵr a gadewch y cymysgedd nes ei fod yn mynd yn drwchus.  Ychwanegwch fwy o ddŵr os bydd angen.  Gwnewch yn siŵr nad yw'n dod i gysylltiad â llygaid y plant.   
Clai Siwgwr
· 70g o fenyn neu fargarîn
· 75ml o driog melyn
· ½ llwy de o halen
· 1 llwy de o rinflas fanila

450g o siwgwr eisin 

· Â’ch dwylo, cymysgwch y menyn neu'r margarîn, y triog, yr halen a’r rhinflas fanila mewn powlen. 

· Ychwanegwch y siwgwr eisin a’i gymysgu. Tylinwch y toes nes ei fod yn llyfn.
· Ychwanegwch fwy o siwgwr eisin os oes angen, fel bod y clai’n ystwyth ond nid yn ludiog. 
· Rhannwch y clai’n ddarnau bach ac ychwanegu’r lliw bwyd.
· Gweithiwch gyda’r darnau o glai lliw ar dywel papur.

Amrywiad: -

Paratowch eisin menyn ac addurnwch gacen, teisennau bach neu fisgedi digestif ac yna rhowch y dyluniadau clai siwgwr ar yr eisin. 
Toes Cerflunio y gellir ei fwyta
· 1 llwy de o furum sych
· 345ml o ddŵr twym iawn
· 1 wy
· 60ml o fêl
· 50g o fraster
· 1000g o flawd
· 1 llwy de o halen
· Cymysgwch y burum a'r dŵr twym iawn mewn powlen.

· Ychwanegwch yr wy, y mêl, y braster a’r halen.

· Ychwanegwch y blawd yn araf nes bod pelen o does yn ffurfio. Ychwanegwch ychydig mwy o flawd os yw'r toes yn rhy ludiog.

· Ar fwrdd â blawd arno, tylinwch y toes â’ch dwylo.

· Dechreuwch gerflunio, gan wneud ffigyrau gwastad yn unig gan y bydd y toes yn codi.

· Gorchuddiwch y cerfluniau gyda thywel a'u rhoi mewn lle cynnes iawn am tua hanner awr er mwyn iddynt godi. Ar gyfer cerfluniau chwyddedig, gadewch i'r toes godi am fwy o amser.

· Pobwch am 20 munud ar 180oC neu nes eu bod yn euraidd.

· Bwytewch neu cadwch y cerfluniau 
Amrywiad: - Rhowch glip papur yn y toes cyn ei bobi a bydd gennych chi fachyn er mwyn arddangos yn y cerflun. Rhowch ychydig o wlân neu ruban trwy'r clip papur er mwyn hongian y cerflun.  

Gellir gweld mwy o ryseitiau ar Pinterest a thudalennau tebyg eraill e.e. BIP Bae Abertawe ar gyfer plant

Awgrymiadau am Ryseitiau

Mwynhewch!








